
S15-SONLI MHXS ASOSIDA 

BITIM NARXINI ANIQLASH
UDK 657.1

Toshpo‘latova Munisabonu Ibrohim qizi
Toshkent davlat iqtisodiyot universiteti o‘qituvchisi

Annotatsiуa: Ushbu maqolada 15-sonli Moliyaviy Hisobotning Xalqaro Standarti “Xaridorlar bilan shartnomalardan olingan 
tushum” asosida daromadni tan olishning uchinchi bosqichi bo‘lgan bitim narxini aniqlash, unga ta’sir qiluvchi omillar, 
o‘zgaruvchan to‘lov miqdorini baholash, bitim bahosida moliyaviy komponentni hisobga olish, pul bo‘lmagan kompensat-
siya narxini aniqlash va hisobga olish kerakligi to‘g‘risida so‘z boradi.

Kalit so‘zlar: bitim, daromad, bitim narxi, kompensatsiya, o‘zgaruvchan to‘lov, moliyaviy component, tovarning qaytishi.
Abstraсt: This article discusses the 3-stage determination of revenue in accordance with IFRS standard 15, determining 
the transaction price, factors influencing the transaction price, how to estimate the amount of variable consideration, 
how to take into account the financial component in the transaction price and how to determine the price for non-cash 
consideration.

Keу words: transaction, revenue, transaction price, variable consideration, financial components, return of goods.
Аннотация: В этой статье рассматривается 3-этап определения выручки согласно по 15 стандарту МСФО, опреде-
ление цены сделки, факторы влияющие на цену сделки, как оценить сумму переменного возмещения, как учесть 
финансовый компонент в цене сделки и как определить цену при неденежном возмещении.

Ключевые слова: сделка, выручка, цена сделки, переменное возмещение, финансовый компонент, возврат товара.

K I R I S H
Moliyaviy hisobotning xalqaro standartlariga (keyingi o‘rinlarda – MHXS) o‘tishni jadallashtirish orqali xorijiy 

investorlarni zarur axborot muhiti bilan ta’minlash va xalqaro moliya bozorlariga kirish imkoniyatlarini kengayti-
rish, shuningdek, hisob va audit sohalari mutaxassislarini xalqaro standartlar bo‘yicha tayyorlash tizimini tako-
millashtirish maqsadida1 qabul qilingan O‘zbekiston Respublikasi Prezidentining 24.02.2020-yildagi “Молиявий 
ҳисоботнинг халқаро стандартларига ўтиш бўйича қўшимча чора-тадбирлар тўғрисида”ги  PQ-4611-son 
qarori ijrosini ta’minlash uchun MHXS larni chuqur o‘rganish va ularning tadbiq etilishi katta qadamlarni taqazo 
qiladi. 2018-yil 1-yanvardan joriy etilgan 15-sonli MHXS “Xaridorlar bilan shartnomalar bo‘yicha tushum” stan-
darti tushumlarni tan olish, baholash va hisobotlarda aks ettirishning yangi tartibini joriy etishni ko‘zda tutadi2.

M A V Z U G A  O I D  A D A B I Y O T L A R  S H A R H I
Ushbu standart asosida bir qancha ilmiy ishlar va mavzu yuzasidan tadqiqotlar olib borilgan bo‘lib, ularning 

har biri o‘zining tegishli sohasida ma’lum ahamiyat kasb etadi. Shu jumladan, L.A. Andreevaning davlat sekto-
rida amalga oshirilayotgan xaridlar va kelishuvlarning narxini aniqlash bo‘yicha moliyaviy mexanizmlar haqida 
maqolasini3, rossiyalik iqtisod fanlari nomzodi V.Yu. Barabanov transfert bahoni shakllantirishda bitimlar narxini 
aniqlash borasida chop etgan maqolasi4 va Z.B. Eshpo‘latovaning daromadlar hisobini takomillashtirish borasida 
chop etgan ilmiy-uslubiy qo‘llanma va monografiyalarini bunga yaqqol namuna sifatida e’tirof etish mumkin. 

1 O‘zbekiston Respublikasi Prezidentining qarori, 24.02.2020-yildagi PQ-4611-son. lex.uz›docs/-4746047
2 Z.B. Eshpo‘latova. “Korxonalarda daromadlar hisobini xalqaro standartlar asosida takomillashtirish bo‘yicha ilmiy-uslubiy tavsi-

yalar”. “Проблемы развития сферы услуг и образования в условиях становления третьего ренессанса” сборник материалов 
международной научно-практической конференции, посвященной 90-летию основателя Самаркандской научной школы 
экономики И.Т.Абдукаримова.

3 Ивановская Лилия Андреэвна - Принципы и механизмы определения цены сделки в финансовом праве.
4 Барабанов Валерий Юрьевич - Трансфертное ценообразование как современный инструмент управления международным 

бизнесом.

T A D Q I Q O T  M E T O D O L O G I YA S I
Maqolani yozish va masalani tahlil etishda tahlil va sintez, induksiya va deduksiya, tizimli yondashuv, bux-

galteriya hisobi, statistika, iqtisodiy tahlil hamda iqtisodiy-matematik usullardan foydalanildi.
Tahlil va natijalar: Bitimning narxini aniqlash - daromadni tan olishning uchinchi bosqichi hisoblanadi. Bitim 

narxi bu xaridorga o‘tkazilgan tovar va xizmatlar evaziga korxonaning ega bo‘lishi kutilayotgan to‘lov summa-
sidir. Bitimning narxi aniqlanayotganda, quyidagi omillarni hisobga olish kerak:

■ Shartnoma bo‘yicha va’da qilingan kompensatsiya qat’iy va/yoki o‘zgaruvchan to‘lovlarni (bonuslar, 
jarimalar va boshq.) o‘z ichiga olishi mumkin; 

■ Bitim narxiga kiritilgan o‘zgaruvchan to‘lov miqdori kelajakda tan olingan daromadni kamaytirmasligi 
uchun tegishli tarzda baholanishi lozim;

■ Shartnoma vaqt o‘tishi bilan pul qiymatining o‘zgarishini hisobga olgan holda muhim moliyaviy kompo-
nentni o‘z ichiga olishi mumkin;

■ Agar shartnomada pul bo‘lmagan kompensatsiya nazarda tutilgan bo‘lsa, uning miqdori baholanishi 
kerak;

■ Shartnomada xaridorga to‘lanadigan to‘lovning mavjudligi.

O‘zgaruvchan kompensatsiya (to‘lov) quyidagi hollarda yuzaga keladi:

■ Chegirmalar;

■ Bonuslar;

■ Har qanday rag‘batlantiruvchi sharoitlar; 

■ Rag‘batlantirish dasturlari;

■ Jarimalar va boshqalar.

Shuningdek, kompaniya oladigan miqdor kelajakdagi hodisaga bog‘liq (sodir bo‘lish yoki bo‘lmasligi ehti-
moli mavjudligi), hatto miqdorning o‘zi belgilangan bo‘lsa ham. Masalan: 

a) xaridor sotib olingan narsani qaytarib berishi mumkin5;

b) kompaniya ma’lum bir natijaga erishishni ta’minlashi yoki belgilangan muddatga rioya qilishi kerak. 
Shartnoma kuchga kirishining dastlabki davrida bitimning umumiy narxini aniqlash lozim. Keyingi davr-
larda esa bitim bahosi har bir hisobot sanasi uchun yangilanishi kerak6.

Fakt va vaziyatlarga qarab, agar bitim narxi kompensatsiyaning o‘zgaruvchan qismini o‘z ichiga olsa quyi-
dagi usullardan biri yordamida o‘zgaruvchan qismini hisobga olgan holda to‘lov miqdorini aniqlash mumkin:

■ Kutilayotgan qiymat va ularni olish ehtimolini o‘lchab, kutilayotgan qiymat usuli asosida;

■ Quyida shu usul bilan hisoblash uchun misol keltiriladi:

Misol: Tashkilot xaridorga xizmat ko‘rsatadi. Shartnoma shartlari cheklangan vaqt oralig‘ida erishilgan 
ma’lum samaradorlik ko‘rsatkichlari bilan bog‘liq ishlashga asoslangan bonus to‘lashni o‘z ichiga oladi. Tash-
kilot bonus olish ehtimolini quyidagicha baholaydi:

■ 50% - 100 000 so‘m

■ 25% - 85 000 so‘m

■ 15% - 50 000 so‘m

■ 5% - 0. 

Bonusni olish bilan bog‘liq daromad kutilgan qiymatdan kelib chiqqan holda baholanadi:

100 000*50%+85 000*25%+50 000*15%+0*5%= 78 750 so‘m.

5 15-sonli MHXS 48-punkt.
6 15-sonli MHXS 59 punkt.

ko‘rib chiqamiz:
Kompaniya tuzgan shartnomaga ko‘ra, agar u bajargan ishida belgilangan sifat ko‘rsatkichlariga erishsa, 

10 mln so‘m miqdorida bonus oladi. Kompaniya ushbu bonusni qo‘lga kiritish ehtimoli 85% ni tashkil etadi, 
bajara olmaslik ehtimolining ko‘rsatkichi esa 15% ga teng. 

Ushbu vaziyatda, rag‘batlantiruvchi to‘lovga asoslangan tushum eng mumkin bo‘lgan (ehtimolligi yuqori) 
10 mln so‘m deb tan olinishi kerak.

Shu o‘rinda quyidagi faktni keltirib o‘tish lozim: o‘zgaruvchan to‘lov miqdorini aniqlash uchun kompaniya 
o‘zi uchun qulay va hisob borasida aniqroq ko‘rsatkichlarni ko‘rsatuvchi usulni tanlash huquqiga ega va bu 
usul hisob siyosatida ko‘rsatilishi majburiy bo‘lmagan holatda, har bir bitimning amal qilish vaqtida ketma-ket 
qo‘llanilishi mumkin. 

Moliyaviy komponent – bu va’da qilingan mukofot miqdori va sotish narxining pul miqdori o‘rtasidagi farq. 
Bitim narxini belgilashda, agar to‘lov muddati narigi tomonga moliyalashtirishdan sezilarli foyda keltirsa, pulning 
vaqt o‘tishi davomidagi qiymatining ta’sirini hisobga olgan holda va’da qilingan to‘lov miqdorini o‘zgartirish 
mumkin. Muhim moliyalashtirish komponenti bilan bog‘liq bo‘lgan foiz daromadlari yoki xarajatlari mijozlar bilan 
tuzilgan shartnomalar bo‘yicha olinadigan daromaddan alohida tan olinadi7.

Foiz daromadlari yoki foiz xarajatlarini faqat shartli aktiv (debitorlik qarzi), yoki shartli majburiyat tan olin-
gandagina tan olish mumkin. Ushbu qoidadan istisno holat faqat shartnoma shartlariga ko‘ra, xaridorga to‘lovni 
kechiktirish va ma’lum vaqt ichida qaytarish huquqi berilsa paydo bo‘ladi.

Agar shartnomani tuzish paytida xaridorga tovarlar va xizmatlarni topshirish va to‘lash o‘rtasidagi muddat 
bir yildan oshmasa, va’da qilingan tovon miqdorini o‘zgartirishga hojat yo‘q8.

Mukofot miqdorini o‘zgartirish uchun tomonlar (tashkilot va xaridor) o‘rtasida shartnoma tuzish vaqtida 
alohida moliyalashtirish operatsiyasi uchun qo‘llaniladigan diskont stavkasidan foydalaniladi. Bundan tash-
qari, ushbu diskont stavkasi o‘zgarmas bo‘lib, foiz stavkalari o‘zgarishi va boshqa holatlar o‘zgarishida ham 
o‘zgarmas bo‘lib qolaveradi. 

Xaridor naqd pulsiz to‘lovni va’da qilgan bitimning narxini aniqlash uchun adolatli qiymat usulidan foyda-
lanish maqsadga muvofiqdir.9 Agar to‘lovning adolatli qiymatini asosli ravishda aniqlashning imkoni bolmasa, 
naqd pulsiz to‘lov evaziga va’da qilingan Tovar yoki xizmat alohida obyekt sifatida sotiladigan narxdan foydala-
nish kerak10. Quyida shu holat yuzasidan misol ko‘rib chiqamiz:

Misol: “Alfa” firmasi “Beta” firmasidan o‘z mahsulotining chakana narxi – 448 500 ming so‘m (QQS bilan 
birga), va ustiga qo‘shimcha to‘langan yana 126 500 ming so‘m evaziga avtomobil sotib oladi. Bu bitim naqd va 
naqdsiz pul mablag‘larini o‘z ichiga oladi. Sotilgan mahsulot 390 000 ming so‘m kelishilgan narxda ortib yubo-
rilgan edi. Kirim qilingan avtomobilning haqqoniy (adolatli) qiymati esa 500 000 ming so‘m edi. “Alfa” firmasi 
mahsulotining tannarxi 300 000 ming so‘mni tashkil qildi. “Beta” firmasi avtomobilining tannarxi esa 400 000 
ming so‘m. Qo‘shimcha qiymat solig‘i 15%ni tashkil etadi.

 “Alfa” firmasida operatsiyalar hisobi:

Operatsiya Debet So‘mdagi miqdori 
(ming so‘m) Kredit So‘mdagi miqdori 

(ming so‘m)

Mahsulot 
realizatsiyasi

Debitorlik qarzi 448 500
Mahsulot sotishdan tushum 390 000

QQS to‘lovi 58 500

Realizatsiya qilingan 
mahsulot tannarxi 300 000 Zaxiralar(mahsulot) 300 000

Avtomobilni sotib 
olish

Asosiy vositalar 500 000
Kreditorlik qarzi 575 000

Undiriladigan QQS 75 000

O‘zaro majburiyatlar 
qayd etilishi Kreditorlik qarzi 575 000

Pul mablag‘lari 126 500

Debitorlik qarzi 448 500

7 15 sonli MHXS, 65 punkt.
8 15 sonli MHXS, 63 punkt.
9 15 sonli MHXS, 66 punkt
10 15 sonli MHXS, 67 punkt.

“Beta” firmasidagi opertasiyalar hisobi:

Operatsiya Debet So‘mdagi miqdori 
(ming so‘m) Kredit So‘mdagi miqdori 

(ming so‘m)

Avtomobil 
realizatsiyasi

Debitorlik qarzi 575 500
Mahsulot sotishdan tushum 500 000

QQS to‘lovi 75 000

Realizatsiya qilingan 
mahsulot tannarxi 400 000 Zaxiralar(mahsulot) 400 000

“Alfa” firmasi 
mahsulotini sotib olish

Zaxiralar (mahsulot) 390 000
Kreditorlik qarzi 448 500

Undiriladigan QQS 58 500

O‘zaro majburiyatlar 
qayd etilishi

Kreditorlik qarzi 448 500
Debitorlik qarzi 575 000

Pul mablag‘lari 126 500

Agar xaridor shartnomaning bajarilishida teng ishtirok etish yoki uni osonlashtirish maqsadida asbob-
uskunalar yoki xodimlar kabi tovar-xizmatlarni taqdim etsa, korxona ushbu Tovar-xizmatlar ustidan o‘z nazora-
tini qo‘lga kirita olgan yoki olmaganligini baholashi lozim. Agarda nazorat qo‘lga kiritilgan bo‘lsa, bu Tovar yoki 
xizmatlarni pul bo‘lmagan to‘lov sifatida hisoblash mumkin11.

X U L O S A  V A  T A K L I F L A R
15-sonli MHXS asosida xaridorlar bilan shartnomalardan olingan tushumni hisobga olishning besh bosqichli 

tizimining bitim narxini aniqlash bosqichi va unga ta’sir qiluvchi omillarni tahlil etib, quyidagicha xulosalarga 
kelish mumkin:

1. Bitim narxiga kiritilgan o‘zgaruvchan to‘lov miqdori kelajakda tan olingan daromadni kamaytirmasligi 
uchun tegishli tarzda baholanishi maqsadga muvofiq;

2. Agar bitim narxi kompensatsiyaning o‘zgaruvchan qismini o‘z ichiga olsa, kutilayotgan qiymat usuli 
asosida, o‘zgaruvchan qismini hisobga olgan holda to‘lov miqdorini hisoblash lozim.

3. Foiz daromadlari yoki foiz xarajatlarini faqat shartli aktiv (debitorlik qarzi), yoki shartli majburiyat tan 
olingandagina tan olish mumkin.

Ushbu takliflarning amaliyotga joriy etilishi daromadlar hisobini xalqaro standartlarga muvofiqlashtirishga, 
moliyaviy natijalar to‘g‘risidagi hisobotning shaffofligining oshishiga xizmat qiladi.

Foydalanilgan adabiyotlar ro‘yxati:
1. O‘zbekiston Respublikasi Prezidentining qarori, 24.02.2020-yildagi PQ-4611-son. lex.uz›docs/-4746047
2. Z.B. Eshpo‘latova. “Korxonalarda daromadlar hisobini xalqaro standartlar asosida takomillashtirish bo‘yicha ilmiy- uslubiy 

tavsiyalar”. “Проблемы развития сферы услуг и образования в условиях становления третьего ренессанса” 
сборник материалов международной научно-практической конференции, посвященной 90-летию основателя 
Самаркандской научной школы экономики И.Т.Абдукаримова.

3.  Ivanovskaya Liliya Andreevna ‒ Принципы и механизмы определения цены сделки в финансовом праве.
4. Barabanov Valeriy Yur`evich ‒ Трансфертное ценообразование как современный инструмент управления 

международным бизнесом
5. 15-sonli MHXS 48-punkt.
6. 15-sonli MHXS 59 punkt.
7. 15-sonli MHXS, 65 punkt.
8. 15-sonli MHXS, 63 punkt.
9. 15- sonli MHXS, 66 punkt.
10. 15-sonli MHXS, 67 punkt. 
11. 15-sonli MHXS, 69 punkt.

11 15 sonli MHXS, 69 punkt.

